
JO-Ecke

Skitourenwoche Lidernen
6. bis 12. Februar 1995
Leiter: Titus Blöchlinger; Teilnehmer: 6

Warum nid mau dr Tourebricht
i Form vomene Gedicht

So: Chum sy mer id Lidernehütte cho
hei mer no e Tour unterno

dank em schöne Bruchharsch
mache mir d Abfahrt meh ufern A...

Mo: Am Mäntig sy mer uf ds
Spilauergrätli
u abe imene rassige Fährtli

dr Titus schwitzt us aune Pore
di andere sy scho haub erfröre

ufe Sunnenuntergang ufern Rossstock
het uf ds Mau ke Mönsch me Bock

nachem Abebloche
hei üs wehta aui Chnoche
aber bevor mer id Fadere sy gchroche
hei mer afa choche
u scho bau het's groche
nach feine Älplermaggaroni

Di: Nachem Usschlafe bis am achti
isch sogar ds Cludi wachgsy

de sy mer richtig Chaiserstock glüffe
u vor lutter Sunne us fasch aune Chleider
gschlüffe

trotzdäm mer nid ufe Gipfu hei chönne
hei mir üs dr Sulzschnee dörfe gönne

Mi: Wägern Nabu sy es paar ir Hütte
blibe
die andere hei derfür vier Gipfle bestige:

Hagustock, Spilauerstock Ost und West
u Siwfass
bi Sunne u Doppelsulz e Riesespass

Spaghetti, Cake u Naguflue
es git hütt Nacht no lang nid Rue

dr Chrigu mues es Chacheli ha
wüu Tee im Glas das cha nid ga

dank Titus' Alpesagene wüsse mer
Bscheid
we me nes Chäubli touft, de geit's eim
leid

Do: Wägern hüttige Hundewätter
gö mer nid ufd Brätter

Verkauf und Service von
elektrischen Haushaltgeräten
wie Waschautomaten, Wäschetrockner,
Herde, Kühl- und Gefriergeräte,
Staubsauger usw.

Heinz Räss
Elektromaschinen, Bern
Werkgasse 20, 3018 Bern, Telefon 031 992 34 65

Fax 031 992 82 59

ändlech git's Schnee wo dr Bruchharsch
deckt
u mir sy bim Meiere fasch ver-,.. gange

d Kompassüebig hei mer la sy
u später gmerkt, es isch e Fähler gsy

Fr: Bi nöiem Pulverschnee
u Blick uf Vierwaldstättersee, Zugersee,
Zürisee, Sihlsee, Gryffesee, Egelsee
hei mir e super Landschaft gseh

nach dr Fasch-Chronestockbestygig
isch d Abfahrt z erschte Mau stiebig

Sa: Zum Abschluss hei mir dr Blüembärg
bezwunge
u z letschte Mau gnosse d Abfahrt ir
Sunne

am Titus es grosses MERCI für die Tage
mir wärde gärn wider mau e Tour mit ihm
wage

Die Teilnehmer

Subsektion Schwarzenburg
Details der Touren für SAC und JO siehe
Jahresprogramm. An den Monatshöcks wird
über Programmänderungen und spezielle
Aktivitäten orientiert. Deshalb gilt: Wir sehen
uns einmal pro Monat im Gasthof Bühl in

Schwarzenburg.
Bitte beachte auch die normale Anmeldefrist
von einer Woche für alle Touren.

Ergänzungen zum Programm
Juni
2. Fr. Juni-Höck: Gasthof Bühl, 20.30 Uhr

Informationen zum Plauschkletter-
Wettkampf.

11. So. Schwarzenburger Klettercup
Leiter: W. Egger

25. So. Sälü Chrigu, eine Route im 4. bis
5. Grad
Leiter: Chr. Remund

